
11−ᖑᔪᑦ ᑐᓂᔭᐅᔪᒃᓴᑦ ᐱᑎᑕᐅᔪᑦ ᑲᒥᓴᓇᐅᑉ ᑐᓂᓯᓂᖓᓂᑦ ᒥᑦᑎᒪᑕᓕᖕᒥᑦ  

ᐃᖃᓗᐃᑦ, ᓄᓇᕗᑦ (ᐊᐃᕆᓕ 15, 2015) – ᓂᖁᐊᖅᑕᐅᓯᒪᔪᖅ ᐊᑦᓇ ᐃᓚᐅᔭᔅ, ᓄᓇᕗᒻᒧᑦ ᑲᒥᓴᓇ, 

ᑐᓐᓂᖅᑯᓯᐊᖅᑎᑦᑎᓪᓗᓂ ᑲᑎᖦᖢᒋᑦ 11−ᖑᔪᑦ ᐃᓅᓕᒃᖠᓂᕐᒧᑦ, ᐊᑭᓕᖅᓱᖅᑕᐅᖏᖦᖢᓂ ᐱᓕᕆᖃᑦᑕᕐᓂᕐᒧᑦ 

ᓄᓇᓕᖕᓂᓗ ᐱᔨᑦᑎᕋᖃᑦᑕᕐᓂᕐᒧᑦ, ᐊᔾᔨᐅᙱᑦᑐᑎᒍᑦ ᐱᔪᓐᓇᖅᑐᑦ ᐊᑯᓂᐅᔪᒃᑯᓪᓗ ᐱᔨᑦᑎᕋᖃᑦᑕᕐᓂᕐᒧᑦ 

ᑐᓐᓂᖅᑯᓯᐊᑦ ᒥᑦᑎᒪᑕᓕᖕᒥ ᐊᐃᕆᓕ 15, 2015-ᒥ.   

ᐃᓅᓕᒃᖠᓂᕐᒧᑦ ᑐᓂᓐᓂᖅᑯᓯᐊᖅᑖᖅᑑᒃ ᒪᕐᕉᒃ ᑐᓂᔭᐅᔪᒃᓵᒃ: ᓇᐃᑕᓐ ᐆᑐᕙᒃ ᐊᒻᒪ ᔭᓯ ᐲᑦᑐᓘᓯ. ᓇᐃᑕᓐ ᐆᑐᕙᒃ 

ᐱᐅᓕᒃᖠᓪᓗᓂ ᔮᑯᐱ ᒪᒃᑖᒥᑦ ᓄᑲᑉᐱᐊᖑᑎᓪᓗᒋᑦ. ᔭᓯ ᐲᑦᑐᓘᓯ ᐃᓅᓕᒃᖠᓪᓗᓂ ᑭᕕᓕᖅᑎᒥᑦ 12−ᓂᑦ ᐅᑭᐅᓕᖕᒥᑦ 

ᓄᑲᑉᐱᐊᒥᑦ.  

ᐊᑭᓕᖅᓱᖅᑕᐅᙱᖦᖢᑎᒃ ᐱᓕᕆᖃᑦᑕᖅᑐᑦ ᓄᓇᓕᖕᓂᓗ ᑐᓐᓂᖅᑯᓯᐊᖅᑖᖅᑐᑦ 7-ᖑᔪᑦ ᑐᓂᔭᐅᔪᑦ: ᓯᐊᑎ ᐊᒻᒪ ᓕᐊ 

ᑕᒑᖅ, ᐊᐱᐊ ᕿᓕᖅᑎ; ᓕᓯ ᓴᐃᒨᓂ; ᐊᐃᓴᒃ ᕿᔪᐊᐱᒃ; ᕋᐃᒋᓕ ᐆᑐᖅ ᐊᒻᒪ ᕉᑕ ᐱᐅᒑᑦᑐᐊᓗᒃ.  

ᓯᐊᑎ ᐊᒻᒪ ᓕᐊ ᑕᒑᖅ ᐱᑎᑦᑎᖃᑦᑕᖅᑑᒃ ᓂᕆᖃᑎᖃᖅᐸᒃᖢᑎᒡᓗ ᐃᓄᐃᑦ ᓂᕿᖏᓐᓂᑦ ᑭᒃᑯᑐᐃᓐᓇᕐᓄᑦ 

ᓄᓇᓕᖕᓂ ᐊᕐᕌᒍᒐᓴᖕᓄᑦ. ᐊᐱᐊ ᕿᓕᖅᑎ ᐊᑭᓕᖅᓱᖅᑕᐅᙱᖦᖢᓂ ᐱᓕᕆᓯᒪᔪᖅ ᐅᓄᖅᓱᐃᖅᖢᓂ ᐃᓄᐃᑦ 

ᖃᓄᐃᓕᐅᖅᑎᑕᐅᓕᕌᖓᑕ. ᓕᓯ ᓴᐃᒨᓂ ᐊᑭᓕᖅᓱᖅᑕᐅᙱᖦᖢᓂ ᐱᓕᕆᖃᑦᑕᖅᑐᖅ ᐅᓄᖅᑐᓄᑦ ᐱᔾᔪᑎᓄᑦ, 

ᐃᓚᐅᓪᓗᓂ ᑮᓇᐅᔭᓕᐅᕋᓱᒃᑐᓄᑦ ᖃᓄᐃᓕᐅᕐᓂᕐᓂᑦ. ᐊᐃᓴᒃ ᕿᔪᐊᐱᒃ, 70-ᓂᑦ ᐅᑭᐅᓕᒃ ᐃᓐᓇᑐᖃᖅ, 

ᐊᑭᓕᖅᓱᖅᑕᐅᙱᖦᖢᓂ ᐱᓕᕆᖃᑦᑕᖅᓯᒪᓕᖅᑐᖅ ᑕᐃᑲᙵᓂᑦ 1995 ᓄᓇᓕᖕᓂ ᓈᓚᐅᑎᖃᕐᕕᖕᒥ 

ᐅᖃᖅᑎᑦᑎᔨᐅᓪᓗᓂ. ᕋᐃᒋᓕ ᐆᑦᑐᖅ ᑲᒪᒋᔭᖃᖅᑎᐅᖏᓐᓇᐅᔭᖅᑐᖅ ᐃᓐᓇᐅᓂᓕᒫᖓᓂᑦ. ᒫᓐᓇ 60 

ᐅᖓᑖᓃᓕᖅᑎᓪᓗᒍ, ᑲᔪᓯᔪᖅ ᐊᑦᑕᕐᓇᕐᑐᒦᑎᑦᑎᑕᐃᓕᒪᕙᒃᖢᓂ ᓄᑕᖅᑲᓂᑦ ᒥᑦᑎᒪᑕᓕᖕᒥ. ᕉᑕ ᐱᐅᒑᑦᑐᐊᓗᒃ 

ᐊᑭᓕᖅᓱᖅᑕᐅᙱᖦᖢᓂ ᐱᓕᕆᖃᑦᑕᖅᓯᒪᔪᖅ ᐃᑲᔪᖅᓱᐃᕙᒃᖢᓂ ᖃᑕᙳᑎᒌᓂᑦ ᐊᒃᓱᕈᕐᓇᕐᑐᒃᑰᖅᑎᓪᓗᒋᑦ 

ᒥᑦᑎᒪᑕᓕᖕᒥ ᐃᒡᓗᓕᖕᒥᓗ.  

ᐊᔾᔨᐅᙱᑦᑐᑎᒍᑦ ᐱᔪᓐᓇᕐᓂᓕᖕᒧᑦ ᑐᓂᔭᐅᔪᖅ ᒐᒪᐃᓕ ᕿᓗᖅᑭᓵᖅ. 1946-ᒥ, ᐃᖕᒥᓂᒃ ᐊᑖᑕᖓᓗ, ᖃᔮᑯᑦᑐᒃ, 

ᕿᓂᓚᐅᖅᓯᒪᔪᑦ ᑲᑎᙵᔪᓂᑦ ᐊᓯᐅᖅᑲᔪᓂᑦ ᐃᓄᖕᓂᑦ, ᓇᓂᓯᑦᑎᐊᕐᖢᑎᒡᓗ.  

ᐊᑯᓂᐅᔪᒃᑯᑦ ᐱᔨᑦᑎᕋᖃᑦᑕᕐᓂᕐᒧᑦ ᑐᓂᔭᐅᔪᖅ ᐅᑯᑰ ᖁᐊᕋᖅ. ᐱᔨᑦᑎᕋᕐᓂᖓᓄᑦ ᖁᕕᐊᓱᒃᖢᓂ ᓄᓇᕗᒻᒥ 

ᑲᓇᑕᒥᒡᓗ ᐅᖓᑖᓄᑦ 50 ᐊᕐᕌᒍᑦ ᑲᓇᑕᒥ ᐅᓇᑕᖅᑐᒃᓴᔭᐅᓪᓗᓂ.  

“ᑖᓐᓇ ᐊᔾᔨᐅᙱᑦᑐᖅ ᖁᕕᐊᓲᑎᖃᕐᓂᐅᔪᖅ ᑕᐃᒪᐃᒻᒪᑦ, ᐊᓱᐃᓛᒃ ᐃᓐᓇᑐᖃᐃᓐᓇᓪᓗᐊᑕᑦ ᐃᓕᓴᕆᔭᐅᔪᑦ” 

ᐅᖃᖅᑐᖅ ᑲᒥᓴᓇ ᐊᑦᓇ ᐃᓚᐃᔭᔅ.  

### 
 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᓗᒍ:  

ᒫᑕ ᓇᐅᑦᓚᒃ 

ᒥᓂᔅᑕᐅᑉ ᐃᑲᔪᖅᑎᖓ 

ᑲᒥᓴᓇᐅᑉ ᑎᑎᕋᕐᕕᖓ ᓄᓇᕗᒻᒥ  

867-975-5120 
mnowdlak1@gov.nu.ca  

